
К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаса агропромышленнӧй комплекс»
Коми Республикаса канму юӧртан система йылысь
«Видз-му овмӧс сӧвмӧдӧм йылысь» Федеральнӧй оланпас, «Канму да муниципальнӧй услугаяс сетӧмсӧ котыртӧм йылысь» Федеральнӧй оланпас серти Коми Республикаса Веськӧдлан котыр шуис:
1. Сетны Коми Республикаса агропромышленнӧй комплекслӧн автоматизируйтӧм юӧртан системалы «Коми Республикаса агропромышленнӧй комплекс» Коми Республикаса канму юӧртан система выль ним (водзӧ – Система) да пыртны сійӧс уджӧ.
2. Вынсьӧдны «Коми Республикаса агропромышленнӧй комплекс» Коми Республикаса канму юӧртан система йылысь положение содтӧд серти.
3. Индыны:
а) Коми Республикаса видз-му овмӧс да потребительскӧй рынок министерствоӧс Системаса операторӧн, коді котыртӧм да методология боксянь могмӧдӧ Система выльмӧдӧмсӧ (сӧвмӧдӧмсӧ) да сыӧн вӧдитчӧмсӧ;
б) «Юӧр технология шӧрин» Коми Республикаса канму асшӧрлуна учреждениеӧс Системаса техническӧй операторӧн;
в) «Коми Республикаса агропромышленнӧй комплекслы да чери овмӧслы канмусянь отсӧг сетан шӧрин» Коми Республикаса канму казённӧй учреждениеӧс Системаса функциональнӧй администраторӧн.
4. Системаса операторлы:
могмӧдны тайӧ шуӧмсӧ примитан лунсянь 30 лун чӧжӧн Системасӧ Коми Республикаса канму юӧртан системаяслӧн реестрын пасйӧмсӧ;
котыртны Система пыртӧмсӧ да уджӧдӧмсӧ организацияын, коді збыльмӧдӧ Коми Республика мутасын видз-му овмӧс уджсӧ субсидируйтан юкӧнын могъяс;
збыльмӧдны видз-му овмӧс уджсӧ субсидируйтан юкӧнын Системаӧн вӧдитчӧмӧн могъяс збыльмӧдӧм бӧрся контроль серти уджмогъяссӧ.
5. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ канму да муниципальнӧй услугаяс сетан юкӧнын ӧтувъя канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ. 
6. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                           Г. Рубцова
Сыктывкар
2020 вося кӧч тӧлысь 9 лун
448 № 
ВЫНСЬӦДӦМА
Коми Республикаса Веськӧдлан котырлӧн
2020 во кӧч тӧлысь 9 лунся 448 №-а шуӧмӧн
(содтӧд)
«Коми Республикаса агропромышленнӧй комплекс»
Коми Республикаса канму юӧртан система йылысь
ПОЛОЖЕНИЕ
1. Панас
1.1. Тайӧ Положениеыс индӧ «Коми Республикаса агропромышленнӧй комплекс» Коми Республикаса канму юӧртан система (водзӧ – Система) лӧсьӧдан медшӧр могъяссӧ, могъяссӧ, сылысь тэчасногсӧ, сэтчӧ пырӧдчысьяссӧ да налысь могъяссӧ, а сідзжӧ Системаӧ пырысь тӧдмӧгъясӧн вӧдитчыны позянлун сетан пӧрадоксӧ.
1.2. Тайӧ Положениеын вӧдитчан кыввежӧртасъясӧн вӧдитчӧны «Юӧр, юӧртан технологияяс йылысь да юӧр дорйӧм йылысь» Федеральнӧй оланпасӧн индӧм вежӧртасъясын.
1.3. Система лӧсьӧдан подулӧн лоӧ:
1) «Видз-му овмӧс сӧвмӧдӧм йылысь» Федеральнӧй оланпас;
2) «Канму да муниципальнӧй услугаяс сетӧмсӧ котыртӧм йылысь» Федеральнӧй оланпас;
3) «Видз-му овмӧс сӧвмӧдан интересъясын канму научно-техническӧй политика збыльмӧдан мераяс йылысь» Россия Федерацияса Президентлӧн 2016 во сора тӧлысь 21 лунся 350 №-а Индӧд.
1.4. Системаыс автоматизируйтӧ видз-му овмӧс уджсӧ субсидируйтан юкӧнын могъяссӧ збыльмӧдӧм серти Системаӧ пырӧдчысьяслысь уджсӧ.
1.5. Системаса техническӧй оператор урчитӧ Системаӧ пырысь юӧр доръян система дорӧ, а сідзжӧ Системаӧ пырысь юӧрӧн вӧдитчыны позянлун дорӧ корӧмъяссӧ канму юӧртан системаяслысь да аспасъяслысь безопасносьтсӧ могмӧдан юкӧнын Россия Федерацияса оланпастэчаслӧн корӧмъяс серти. Системаса оператор урчитӧ Системаӧ пырысь юӧр паськӧдан условиеяссӧ да найӧс сетан пӧрадоксӧ сійӧ юкӧнын, кутшӧмӧс абу ладмӧдӧма тайӧ Положениеӧн.
2. Система лӧсьӧдан медшӧр могъяс
Система лӧсьӧдан медшӧр могӧн лоӧ Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь окталунсӧ видз-му овмӧс уджсӧ субсидируйтан юкӧнын канмусянь отсӧг сетӧмсӧ автоматизируйтӧм отсӧгӧн кыпӧдӧм, сы лыдын:
1) веськӧдлана помшуӧмъяс примитӧм вылӧ кадсӧ да специалистъяслысь, кодъяс кывкутӧны канмусянь отсӧг сетӧм вӧсна,  уджалан вынйӧр видзӧмсӧ чинтӧм; 
2) шыӧдчӧмъяс, сёрнигижӧдъяс, тшӧктӧдъяс лӧсьӧдӧмсӧ, сӧгласуйтӧмъяссӧ, своднӧй отчётъяс, контрольнӧй кадколастъяс да мукӧд отчётнӧй документация збыльвывса кадӧ вӧчӧмсӧ автоматизируйтӧм;
3) видз-му овмӧс уджсӧ субсидируйтан юкӧнын канмусянь отсӧг сетӧм йылысь шыӧдчӧм сетан да отчётносьт (сы лыдын быдтӧлысся) электроннӧя сетан кадсӧ чинтӧм;
4) республикаса видз-му овмӧс вузӧс вӧчысьяслы канмусянь отсӧг сетігӧн шыӧдчысьяслы юӧр боксянь отсӧг сетӧм;
5) статистика мыччӧдъяс чукӧртӧм;
6) аналитика отчётносьт артмӧдӧм;
7) водзӧ мунысь периодъяс вылӧ видз-му овмӧс уджсӧ субсидируйтан юкӧнын канмусянь отсӧг сетан мындаяссӧ прогнозируйтӧм.
3. Системалӧн могъяс
Система могмӧдӧ татшӧм могъяс автоматизируйтӧмсӧ:
1) Коми Республикаын видз-му овмӧс вузӧс вӧчысьяс йылысь тӧдмӧгъяс гижӧм, редактируйтӧм да видзӧдӧм му паспорт артмӧдны позянлунӧн;
2) Системаын уджалӧм серти юӧрсӧ сыӧн восьсӧн вӧдитчыны позянлунӧн публикуйтӧм;
3) Коми Республикаса видз-му овмӧс да потребительскӧй рынок министерствоӧ видз-му овмӧс вузӧс вӧчысьяс йылысь отчётносьт сетӧм;
4) видз-му овмӧс вузӧс вӧчысьяслӧн удж йылысь своднӧй аналитическӧй юӧр лӧсьӧдӧм;
5) Коми Республикаса видз-му овмӧс да потребительскӧй рынок министерствоӧн канмусянь отсӧг сетӧм вылӧ шыӧдчӧмъяс босьтӧм да обработайтӧм;
6) Коми Республикаын видз-му овмӧс производстволы канмусянь отсӧг сетӧм вылӧ субсидия сетӧм йылысь артмӧдчӧм балаяс йӧзӧдӧм;
7) ведомствокостса электроннӧя йитчан системалӧн каналъясті ведомствокостса запросъяс ыстӧм да на вылӧ вочакывъяс босьтӧм;
8) видз-му овмӧс нуӧдан могъяс вылӧ индӧм муяслӧн геомыччӧдъяс йылысь тӧдмӧгъяс лӧсьӧдӧм, редактируйтӧм да видзӧдӧм ведомствокостса электроннӧя йитчан системалӧн каналъясті та бӧрын найӧс водзӧ сетӧмӧн.
4. Системалӧн тэчас
Системаӧ пырӧны татшӧм функциональнӧй системаувъяс (модульяс):
1) администрируйтан системаув;
2) идентифицируйтан да аутентифицируйтан системаув;
3) «Менам реквизитъяс» системаув;
4) «Юӧртан стенд» системаув;
5) «Видз-му овмӧс вузӧс вӧчысьяслӧн реестр» системаув;
6) отчётносьт серти системаув;
7) анализ серти системаув;
8) ведомствоса отчётносьт лӧсьӧдан системаув;
9) заявкаяс серти системаув;
10) ведомствокостса электроннӧя йитчан системаув;
11) юӧръясӧн вежласян системаув;
12) «Настройкаяс» системаув;
13) ӧтувтан системаув;
14) электроннӧй кырымпас серти системаув;
15) приём вылӧ гижӧдан системаув;
16) справка сетан системаув;
17) «Му паспорт» системаув;
18) «Сьӧм овмӧсса документооборот ылісянь нуӧдан системакӧд ӧтувтӧм» системаув. 
5. Системаӧ пырӧдчысьяс, Системаӧ пырӧдчысьяслӧн могъяс
5.1. Системаӧ пырӧдчысьясӧн лоӧны:
1) Системаса оператор;
2) Системаса техническӧй оператор;
3) Системаса функциональнӧй администратор;
4) Системаӧн вӧдитчысьяс:
а) Коми Республикаса видз-му овмӧс да потребительскӧй рынок министерство;
б) «Коми Республикаса агропромышленнӧй комплекслы да чери овмӧслы канмусянь отсӧг сетан шӧрин» Коми Республикаса канму казённӧй учреждение, сы лыдын районъясса (районъяскостса) видз-му овмӧс юкӧнъяс;
5) шыӧдчысьяс – торъя йӧз да юридическӧй кывкутысьяс, сы лыдын асшӧр уджалысьяс (крестьяна-фермер овмӧсӧн юралысьяс), кодъяс збыльмӧдӧны Коми Республика мутасын видз-му овмӧс вузӧс вӧчысьяслысь уджсӧ.
5.2. Системаӧ пырӧдчысьяслӧн инӧдъясыс да кывкутана могъясыс урчитсьӧны тайӧ Положениеӧн, Системаса операторлӧн инӧда актъясӧн, а сідзжӧ Системаӧ пырӧдчысьяс костын артмӧдчӧмъясӧн.
5.3. Системаӧ пырӧдчысьяс могмӧдӧны:
1) Системаӧн вӧдитчан юалӧмъяс серти инӧда актъясӧ кутчысьӧмсӧ;
2) Системаӧ пырысь юӧрлысь тырвыйӧлунсӧ, ӧнія кадлы лӧсялӧмсӧ, збыльлунсӧ да сійӧс дорйӧмсӧ;
3) Системаӧн обработайтан юӧрлӧн торъя сикасъясӧн вӧдитчыны позянлунсӧ дзескӧдӧм серти Россия Федерацияса оланпастэчасӧн урчитӧм корӧмъясӧ, этша йӧзлы вӧдитчыны позяна юӧр, сы лыдын Системаӧн обработайтан аспасъяс, дорйӧм йылысь корӧмъясӧ кутчысьӧмсӧ.
5.4. Системаӧн вӧдитчысьяс могмӧдӧны асланыс уджмогъяс серти уджсӧ котыртігӧн да олӧмӧ пӧртігӧн Системаӧн вӧдитчӧмсӧ.
5.5. Системаӧ пырӧдчысьяслысь могъяссӧ опишитӧмыс эм тайӧ Положение дорӧ содтӧдын.
6. Системаӧ пырысь тӧдмӧгъясӧн вӧдитчыны позянлун сетан
да индӧм тӧдмӧгъяс дорйӧмсӧ могмӧдан пӧрадок
6.1. Системаын тӧдмӧгъясӧн вӧдитчыны позянлунсӧ збыльмӧдӧны Системаӧ пырӧдчысьяслысь могъяссӧ опишитӧм серти (тайӧ Положение дорӧ содтӧд) идентифицируйтан да авторизуйтан средствоясӧн вӧдитчӧмӧн.
6.2. Системалӧн юӧртан ресурсъяс найӧс лӧсьӧдан тшупӧд да ног вылӧ видзӧдтӧг лоӧны канму юӧртан ресурсъясӧн. Индӧм ресурсъяссӧ чукӧртӧны, обработайтӧны, чӧжӧны, видзӧны да сетӧны гусялунӧ, ӧтторъялунӧ да вӧдитчыны позянлунӧ кутчысян условиеяс вылын.
6.3. Аспасъяс да Системаӧ пырысь мукӧд доръян юӧр обработайтан пӧрадоксӧ ладмӧдӧны Россия Федерацияса оланпастэчасӧн.
6.4. Системаӧн вӧдитчыны позянлун босьтӧм могысь Системаса техническӧй операторлы да Системаӧн вӧдитчысьлы колӧ кырымавны Система дорӧ йитӧм йылысь артмӧдчӧм Системаса операторкӧд сӧгласуйтӧм бӧрын.
6.5. Система дорӧ йитӧм йылысь артмӧдчӧм кырымалан условиеяс серти Системаӧн вӧдитчысьяс сетӧны Системаӧн вӧдитчысьлӧн автоматизируйтӧм уджалан местаяс дорӧ, юӧр доръян средствояс дорӧ, сы лыдын юӧрсӧ криптографическӧя дорйӧм дорӧ, аспасъяс дорйӧм серти котыртана-тшӧктана документъяс дорӧ корӧмъяссӧ олӧмӧ пӧртӧм йылысь справка.
6.6. Системаса функциональнӧй администратор урчитӧ ролевӧй модель серти, кутшӧм эм Системаын, Системаын вӧдитчысьяслы да шыӧдчысьяслы вӧдитчан инӧдъяссӧ.
6.7. Системаӧ пырӧдчысьяс авторизуйтчӧны Идентифицируйтан да аутентифицируйтан ӧтувъя система пыр.
6.8. Системаын збыльмӧдӧм ведомствокостса электроннӧя йитчан сервисъясӧн вӧдитчӧмӧн юӧрсӧ сетӧны да босьтӧны Россия Федерацияса оланпастэчаслӧн корӧмъяс да Система дорӧ йитӧм йылысь артмӧдчӧмлӧн условиеяс серти юӧр криптографическӧя доръян средствоясӧн, санкционируйттӧг вӧдитчӧмысь юӧрсӧ доръян средствоясӧн да вирусъясысь дорйӧмӧн вӧдитчӧмӧн.
6.9. Системаын обработайтан аспасъяссӧ дорйӧны «Аспасъяс йылысь» Федеральнӧй оланпаслӧн корӧмъяс да аспасъяс серти видзчысянлунсӧ могмӧдан юкӧнын мукӧд инӧда акт серти.
6.10. Системаын обработайтан аспасъяссӧ дорйӧны, а сідзжӧ техническӧй каналъясті юӧрсӧ воштӧмысь дорйӧны, аспасъяслысь найӧс обработайтігӧн, видзигӧн да связь каналъясті ыстігӧн ӧтторъялунсӧ (модифицируйтӧмсӧ, бырӧдӧмсӧ) да наӧн вӧдитчыны позянлунсӧ торкалӧм могысь программно-техническӧя тӧдчӧмысь дорйӧны котыртан мероприятиеяслысь комплекс олӧмӧ пӧртӧмӧн да санкционируйттӧг вӧдитчӧмысь юӧрсӧ доръян средствоясӧн, сы лыдын юӧрсӧ доръян криптографическӧй средствоясӧн, вӧдитчӧмӧн. 

«Коми Республикаса
агропромышленнӧй комплекс»
Коми Республикаса канму юӧртан
система йылысь положение дорӧ
СОДТӦД
«Коми Республикаса агропромышленнӧй комплекс»
Коми Республикаса канму юӧртан системаӧ пырӧдчысьяслысь могъяссӧ опишитӧм
	Системаӧ пырӧдчысь
	Системаӧ пырӧдчысьяслӧн могъяс

	Системаса техническӧй оператор
	1) могмӧдӧ Системалӧн техническӧй инфраструктуралысь уджалӧмсӧ да сійӧс техническӧя могмӧдӧмсӧ юӧр, юӧртан технологияяс да юӧр доръян юкӧнын Россия Федерацияса оланпастэчасӧн урчитӧм корӧмъяс серти;
2) сетӧ Система меститӧм вылӧ сервернӧй вынйӧр, збыльмӧдӧ найӧс уджӧдӧм да техническӧя могмӧдӧм серти мероприятиеяс;
3) могмӧдӧ Системаын обработайтан мыччӧдъяслысь ӧтторъялунсӧ, наӧн вӧдитчыны позянлунсӧ да гусялунсӧ Системаын юӧр боксянь видзчысянлун серти корӧмъяссӧ да юӧр доръян техническӧй мераяссӧ индӧмӧн;
4) могмӧдӧ Системаӧ пырысь юӧр да аспасъяс дорйӧмсӧ Системаса техническӧй операторлысь мыччӧдъяс обработайтан шӧринын;
5) сэк, кор эм аспасъяс боксянь видзчысянлунлы грӧзлун, координируйтӧ торкалӧмъяс бырӧдӧм серти мероприятиеяссӧ, кутшӧмъясӧс эрдӧдӧма Системаса техническӧй операторлысь мыччӧдъяс обработайтан шӧринысь бокын аспасъяс обработайтігӧн;
6) урчитӧ Системаса компонентъясӧн вӧдитчан позянлунлысь пӧрадоксӧ; 
7) пӧртӧ олӧмӧ Системалӧн уджын торксьӧмъяс дырйи уджалан зумыдлун да ӧдсӧ кыпӧдӧм могысь мероприятиеяс Системалӧн архитектура да уджалан условиеяс дорӧ техническӧй корӧмъяссӧ индӧмӧн, Системалысь уджалан ӧд да сыын торксьӧмъяс дырйи уджалан зумыдлун бӧрся мониторинг нуӧдӧмӧн;
8) сетӧ Системаӧ пырӧдчысьяслы Системаӧн вӧдитчан техническӧй юалӧмъяс серти консультация отсӧг;
9) могмӧдӧ Системалысь бокӧвӧй юӧртан системаяскӧд электроннӧя йитчан юӧртан да технологическӧй инфраструктуралысь уджавны верманлунсӧ;
10) Системалысь уджалӧмсӧ бурмӧдӧм серти Системаса операторсянь вӧзйӧмъяс босьтігӧн видлалӧ вӧзйӧмъяссӧ, примитӧ найӧс збыльмӧданногъяс да найӧс збыльмӧдан позянлун йылысь помшуӧм, а сідзжӧ котыртӧ Системалысь уджалӧмсӧ бурмӧдӧм серти вӧзйӧмъяс збыльмӧдӧмсӧ.

	Системаса оператор
	1) урчитӧ Система сӧвмӧдан стратегиясӧ;
2) индӧ Системалӧн уджалан позянлунъяс дорӧ корӧмъяссӧ;
3) индӧ Системаӧн вӧдитчысьяссӧ да Система дорӧ йитӧм йылысь артмӧдчӧм кырымалігӧн сӧгласуйтӧ Система дорӧ йитігӧн вӧдитчысьяссӧ;
4) сетӧ Системаӧ пырӧдчысьяслы Системаӧн вӧдитчан методология юалӧмъяс серти консультация отсӧг;
5) Системалысь уджалӧмсӧ бурмӧдӧм серти Системаӧн вӧдитчысьяссянь вӧзйӧмъяс босьтігӧн видлалӧ вӧзйӧмъяссӧ да примитӧ найӧс олӧмӧ пӧртны коланлун (ковтӧмлун) йылысь помшуӧмъяс;
6) збыльмӧдӧ Система пыртӧмсӧ, сыӧн вӧдитчӧмсӧ да сійӧс сӧвмӧдӧмсӧ котыртан да методология боксянь могмӧдӧмсӧ;
7) збыльмӧдӧ видз-му овмӧс вузӧс вӧчысьяслысь реестр нуӧдӧмсӧ.

	Системаса функциональнӧй администратор
	1) сетӧ Системаӧ пырӧдчысьяслы Системаӧн вӧдитчан методология юалӧмъяс серти консультация отсӧг;
2) Системаӧн вӧдитчысьяслӧн запрос серти велӧдӧ уджавны Системаын;
3) сетӧ Системаын вӧдитчысьяслы да шыӧдчысьяслы вӧдитчан инӧдъяссӧ;
4) Системаын ролевӧй модель серти настроитӧ Системаын вӧдитчысьяслӧн да шыӧдчысьяслӧн вӧдитчан инӧдъяссӧ;
5) настроитӧ Коми Республика мутасын видз-му овмӧс удж вылӧ субсидияяс сетӧм вылӧ заявкаяслысь шаблонъяссӧ;
6) настроитӧ периодическӧй отчётносьтлысь шаблонъяссӧ;
7) настроитӧ видз-му овмӧс уджсӧ субсидируйтан юкӧнын канмусянь отсӧг сетӧм йылысь артмӧдчӧмъяслысь шаблонъяссӧ;
8) могмӧдӧ Системаса шыӧдчысьяслӧн запрос серти Системаӧн вӧдитчыны позянлунсӧ.

	Системаӧн вӧдитчысь
	1) могмӧдӧ юӧр доръян сертифицируйтӧм средствоясӧн, сы лыдын юӧр доръян криптографическӧй средствоясӧн, лицензияа уджтасуловӧн вӧдитчӧмсӧ;
2) пӧртӧ олӧмӧ Системаса техническӧй операторлысь Система дорӧ йитӧм автоматизируйтӧм уджалан местаяс дорӧ да Системаӧ пырысь юӧр дорйӧм дорӧ корӧмъяссӧ Система дорӧ йитӧм йылысь артмӧдчӧм серти;
3) могмӧдӧ сылӧн уджалан юкӧнӧ пырысь юӧрсӧ Системаӧ сетӧмсӧ, сэні юӧр йӧзӧдӧмсӧ да выльмӧдӧмсӧ, кывкутӧ индӧм юӧрлӧн збыльлун, тырвыйӧлун вӧсна да юӧрсӧ ас кадӧ сетӧм вӧсна;
4) аспасъяс доръян юкӧнын Россия Федерацияса нормативнӧй инӧда актъяс да стандартъяс серти кутчысьӧ Системаӧ пырысь аспасъяс обработайтан пӧрадокӧ, Системаса техническӧй операторкӧд сэк, кор эм аспасъяс боксянь видзчысянлунлы грӧзлун, аспасъяс обработайтігӧн эрдӧдӧм торкалӧмъяс бырӧдан юкӧнын ӧтув уджалӧмӧн;
5) доръян юӧрсӧ бокӧвӧй йӧзлы сетӧмсӧ, сійӧс паськӧдӧмсӧ либӧ воштӧмсӧ эрдӧдӧм дырйи дзик пыр юӧртӧ Системаса техническӧй операторлы;
6) оз вӧч вӧчӧмторъяс, мыйяс вермасны вайӧдны Системалысь зумыдлун да сыӧн вӧдитчыны  позянлун торкӧмӧ, а сідзжӧ дзик пыр юӧртӧ Системаса функциональнӧй администраторлы сы йылысь, мый сылы лои тӧдса бокӧвӧй йӧзлӧн вӧчӧмторъяс вӧчны кӧсйӧмыс, мыйяс вермӧны вайӧдны Системалысь зумыдлун да сыӧн вӧдитчыны позянлун торкӧмӧ;
7) лӧсьӧдӧ да сетӧ Системаса операторлы Системалысь уджалӧмсӧ бурмӧдӧм серти вӧзйӧмъяс;
8) вӧдитчӧ Системаӧн сӧмын Коми Республика мутасын видз-му овмӧс уджсӧ субсидируйтан медшӧр могъясын Системаын уджалігӧн, оз сет тайӧ средствояссӧ бокӧвӧй йӧзлы да (либӧ) оз паськӧд доръян юӧрсӧ, кутшӧм лои сылы тӧдса Системаын уджалігӧн;
9) чукӧртӧ, систематизируйтӧ, стӧчмӧдӧ (выльмӧдӧ, вежӧ), перйӧ, вӧдитчӧ, сетӧ (ыстӧ, сетӧ) Системаын аспасъяссӧ сы могысь, медым нуӧдны Коми Республика мутасын видз-му овмӧс юкӧнын канмусянь отсӧг сетан мераяс босьтысьяс йылысь мыччӧдъяслысь учёт;
10) кутчысьӧ аспасъяслӧн гусялунӧ да безопасносьтӧ найӧс обработайтігӧн;
11) вӧчӧ аспасъяс серти операторлысь мукӧд кывкутана мог “Аспасъяс йылысь” Федеральнӧй оланпас да сы серти примитӧм нормативнӧй инӧда актъяс, аспасъяс дорйӧм дорӧ корӧмъяс серти.

	Шыӧдчысь
	1) могмӧдӧ Коми Республикаса видз-му овмӧс вузӧс вӧчысьяслы канмусянь отсӧг сетӧм вылӧ колана юӧрсӧ Системаӧ сетӧмсӧ, сэні юӧр йӧзӧдӧмсӧ да выльмӧдӧмсӧ;
2) кывкутӧ Коми Республикаса видз-му овмӧс вузӧс вӧчысьяслы канмусянь отсӧг сетӧм вылӧ колана юӧрлӧн збыльлун, тырвыйӧлун вӧсна да юӧрсӧ ас кадӧ сетӧм вӧсна;
3) оз вӧч вӧчӧмторъяс, мыйяс вермасны вайӧдны Системалысь зумыдлун да сыӧн вӧдитчыны позянлун торкӧмӧ, а сідзжӧ дзик пыр юӧртӧ Системаса функциональнӧй администраторлы сы йылысь, мый сылы лои тӧдса бокӧвӧй йӧзлӧн вӧчӧмторъяс вӧчны кӧсйӧмыс, мыйяс вермӧны вайӧдны Системалысь зумыдлун да сыӧн вӧдитчыны позянлун торкӧмӧ;
4) вӧдитчӧ Системаӧн сӧмын Коми Республика мутасын видз-му овмӧс уджсӧ субсидируйтан медшӧр могъясын Системаын уджалігӧн, оз сет тайӧ средствояссӧ бокӧвӧй йӧзлы да (либӧ) оз паськӧд доръян юӧрсӧ, кутшӧм лои сылы тӧдса Системаын уджалігӧн.

